
Inatsisartut Forretningsorden-iani § 37 tunngavigalugu Naalakkersuisunut una apeqqutiginiarpa-

ra:

Inuinnarnut suliffeqarfinnullu ikiaroornartulerinermik arlaatigut peqataasutut politiinit 

pasitsaanneqarsimasunut, akileraarusiinermut tunngaviusut pillugit nakkutilliinermut ka-

laallit akileraartarnermut naalakkersuisuisa politiillu suleqatigiinnerat pitsanngorsarniar-

lugu periarfissat suut – kiisalu akornutaasinnaasut suut – Naalakkersuisut 

takusinnaavaat?

(Inatsisartunut ilaasortaq Andreas Uldum, Demokraatit)

Tunngavilersuut

UPA 2010-mi Inatsisartut Naalakkersuisunut suliakkiutigaat, Kalaallit Nunaanni ikiaroornartoq 

pillugu akiuiniarnerup nukittorsarneqarnissaa, taassuma aamma ilagalugu qallunaat naalakkersu-

isuinik isumaqatiginninniartoqassasoq.  

Inatsisartut  aaliangiussaannut  nangitsinertut  tusarusuppara,  periarfissat  suut  –  aammalu  akor-

nutaasinnaasut suut – Naalakkersuisut takusinnaaneraat inuinnarnut suliffeqarfinnullu ikiaroor-

nartulerinermik  arlaatigut  peqataasutut  politiinit  pasitsaanneqarsimasunut,  akileraarusiinermut 

tunngaviusut  pillugit  nakkutilliinermut  kalaallit  akileraartarnermut  naalakkersuisuisa  politiillu 

suleqatigiinnerannut pitsanngorsaaniarnermut. 

Ukiuni  kingullerni  rockerit  inupiluillu  pinerlunniartarnerat  akiorniarlugu  Danmarkimi  akile-

raartarnermut naalakkersuisut immikkut ittumik politiit peqatigalugit suliniuteqartarsimapput Al 

Capone model-imik taaneqartartumik: Politiit toqqaanerat aallaavigalugu inuit rockerinut inupil-

uillu  pinerlunniartartut  akornanni  inooqataasut  aningaasaqarnerat  annertuumik akileraartarner-

mut naalakkersuisuninngaanniit nakkutigineqartarput, soorlu ilaatigut pineqartut pigisaqarnersut, 

soorlu  illunik,  biilinik  imaluunniit  motorcykkilinik,  isertitaat  naapertorlugit  naliminnut  na-

leqqutinngitsunik,  pineqartut  nammineerlutik  nalunaarsuinerminni  nalunaarutigisimasaat  aal-

laavigalugit. 



 

2010-ginnarmi qallunaat akileraartarnermut naalakkersuisuisa inuit 350 misissorsimavaat, politi-

init rockeritut imaluunniit inupilunnut attuumassuteqartutut nalunaarsorneqarsimasut. Misissui-

nerit akileraarnermut,  momsimut akitsuusiinikkullu akileraarutinut 37 mio. kr. missaannik na-

leqartumik  isertitsissutigineqarsimapput.  Ukiorlu  taanna  arfinilinni  assigiinngitsuni  rockerinut 

inupilunnullu attuumassuteqartunut suliassani akileraartarnermut akitsuusiinikkullu akileraaruti-

nut akiliisimannginneq pillugu eqqartuussissutigineqarsimapput,  katillugu ukiuni qulini qaam-

matinilu pingasuni parnaarussassanngortitsinermik kinguneqartunik, kiisalu 23 mio. kr. missaa-

nik naleqartunik ilassutitut akiliisitassanngortitsinermik kinguneqartunik. 

Apeqquteqaat ullut suliffiusut qulit qaangiutinnginneranni akineqareersimassasoq kissaatigaara. 


